
Ta’iala 1:
Ia saogalemu ma 
malupuipuia au mea 
fa’atekonolosi

Upu tatala ma numera tatala fa’alilolilo
Fai ni upu tatala ma numera tatala fa’alilolilo e 
lavelave ma faigata ona mate’ia. O le fa’aaogāina 
o se fuaitau e na o oe e iloa o se auala lelei e 
fai ai upu tatala fa’alilolilo lavelave, e pei o le, 
‘C@ tsareb3tterthand0gs!’. Filifili e fa’afefiloi pe 6 i le 
8 mata’itusi (aofia ai mata’itusi lapopoa), o fuainumera 
ma fa’ailoga. Aua le fa’aaogāina fa’ai’u o aiga, aso 
fanau, igoa o fagafao, o mausa totino po’o mea e sili 
ona fiafia ai e ono mate’ia gofie e i latou e iloa oe.

Aua le fa’aaogāina le upu tatala fa’alilolilo e tasi mo 
au masini uma ma au itulau o upega tafailagi. Afai e 
maua e se tasi lenei upu tatala fa’alilolilo e tasi, ona 
mafai lea ona latou sao i totonu o mea uma.

Aua lava ne’i e ta’u atu au upu tatala fa’alilolilo ma 
numera tatala fa’alilolilo ma ia fa’amautinoa e fai ma 
sui.

Vairasi, polokalame gaoi fa’amatalaga ma 
isi polokalame fa’aleaga masini
O vairasi, polokalame gaoi fa’amatalaga ma 
polokalame sipai, o polokalame ia e otomeki lava 
ona amata nofo i totonu o lau masini ina ia gaoi au 
fa’amatalaga pe sue le mea o lo’o e iai.

E mafai ona e tu’u i totonu se anti-virus software e 
iloa ai vairasi, polokalame gaoi fa’amatalaga ma le 
polokalame sipai ma aveese ma lau masini.
 
Fesoasoani ia alofia le maua o vairasi e ala i le fai 
ma fa’afou au polokalame. O se masaniga lelei le 
kiliki o le ‘update’ i le tami lava e maua mai ai le 
fa’aaliga.

Aua le kiliki i links e masalomia po’o mea e fa’apipii 
mai i imeli, tusa lava pe foliga na lafo mai e sau uo 
po’o se kamupani e iloa tele pei o se faletupe. O le 
kiliki i links o le auala lea e afaina ai lau komepiuta i 
vairasi ma polokalame gaoi fa’amatalaga.

Bluetooth ma le Wi-Fi
Tapē le Bluetooth ma le Wi-Fi pe a e lē o 
fa’aaogāina. O nei meafaigaluega mo feso’ota’iga 
e mafai ona fa’aaogāina ai e isi tagata lau masini 
e aunoa ma lou iloaina.

Auaunaga e fa’ailoa ai nofoaga
Tapē lau GPS ma auaunaga e fa’ailoa ai nofoaga 
pe afai e te lē o fa’aaogāina. E ui ina aogā 
auaunaga e fa’ailoa ai nofoaga pe a e fa’aaogāina 
le polokalame pei o le Google Maps, o auaunaga e 
fa’ailoa ai nofoaga e mafai fo’i ona iloa ai e le tagata 
o lo’o sauāina oe le mea o lo’o e iai.

O masini uma lava e iai o latou vaega ua fa’atulaga 
mo le puipuiga o le saogalemu. O nei vaega e puipuia 
au fa’amatalaga totino ma fa’amautinoa e leai se tasi 
e fa'aaogāina lau masini e aunoa ma lau fa’atagana.

O lene’i Ta’iala o lo’o avatu ai ni manatu fa’aopoopo 
i le fa’aaogāina o vaega o lo’o iai i au telefoni, tablets 
po’o le komepiuta mo le puipuia o le saogalemu.

Manatua! E sili atu lava lou malamalama i lou tulaga. 
Ia fa’aaogā na o vaega e te iloa o le a e saogalemu ai.

Polokalame
Aveese pe tapē polokalame o i lau telefoni e 
te lē o toe fa’aaogāina pe e te lē manatua na e 
fa’atulagaina. O le tele o polokalame e fesili atu i 
au fa’amatalaga totino pe a e saini ai. Mafaufau 
lelei i fa’amatalaga o le a e fa’ailoa atu. Mo le 
puipuia o oe, tu’u atu na o ni nai fa’amatalaga totino 
e mana’omia ina ia fa’aaogā ai le polokalame.

Imeli
Fai sau imeli fou e lē fa’aaogāina ai lou igoa po’o 
se isi upu e faigofie ona maitaulia ai oe. Fa’aaogā 
le imeli lea mo mea e te mana’o mo na o oe, e 
aofia ai fuafuaga mo le saogalemu.

Log in/log out…i taimi uma
Log out i au imeli, komepiuta ma masini i taimi uma 
e uma ai ona e fa’aaogāina. O le auala lenā e le 
mafai ai ona faigofie i se isi ona sao i au itulau i 
upega tafa’ilagi po’o fa’amatalaga totino.

Va’ai lelei au masini
Aua ne’i fa’ata’atitia solo telefoni ma tablets e lē 
o va’aia lelei ma ia fa’aaogā pea le numera tatala 
fa’alilolilo e loka ai.

Fa’aaogā vaega ua fa’atulaga e puipui ai 
i lau telefoni, tablet po’o le komepiuta
Ki e fa’aola vaega ua fa’atulaga o lau masini e 
puipui ai. Fa’amautinoa le toe saiki pe a uma 
ona toe fa’afou polokalame ta’itasi.

Saili se fesoasoani
Manatua! O sauāga e auala i faiga fa’atekonolosi 
e lē LELEI ma e le’i mafua iā te oe. O lo’o maua le 
fesoasoani. Afai o e lagona e te lē o saogalemu, 
fa’afeso’ota’i vave leoleo ma auaunaga o 
fa’alavelave fa’afuase’i i le vili o 0 e Tolu (000). 

Afai e lē mafai ona e tautala fa’a-Peretania 
 Vili 0 e Tolu (000) mai se telefoni fale ma fesili mo 
le ‘Police’, ‘Fire’, po’o le ‘Ambulance’. Fa’atali 
pea i luga o le laina ma o le a fa’afeso’ota’i oe i se 
fa’amatalaupu.

Afai e lē o se fa’alavelave fa’afuase’i, e tatau ona vili 
po’o lou alu sa’o i le ofisa o leoleo i le tou vaipanoa.

Mo nisi fesoasoani, feso’ota’i le 1800RESPECT 
mai se telefoni po’o se masini o lo’o saogalemu i se 
taimi vave: 1800 737 732
1800respect.org.au

E ofo atu e le 1800RESPECT mo le 24 itula, 
e leai se totogi, fuafuaga fa’alilolilo mo le 
saogalemu, faufautua ma lagolago mo ituaiga 
uma o sauāga, e aofia ai sauāga i aiga ma sauāga 
tau feusua’iga. E mafai fo’i ona latou feso’ota’i 
atu oe i isi auaunaga o lo’o iai i le tou vaipanoa. 
Alu i le 1800respect.org.au/languages/ mo nisi 
fa’amatalaga, fautuaga ma vitio i isi gagana.

Mo nisi fa’amatalaga alu i le esafety.gov.au/women

